
内容概要

　　本书将历代及当代有关西湖各景点的诗词整理归纳“湖”、“岸”、“山”、“江”四个部分集
结成册，图文并茂，以小开本的形式方便携带和阅读。

章节摘录

西  湖    杭州西湖风景名胜区分为湖滨区、湖心区、北山区、南山区和钱江区，总面积59.04平方公里。
不但独擅山水清雅之美，林壑幽深之胜，宜晴宜雨，四时皆能成景。
而且还有丰富的文物古迹、脍炙人口的民间传说、神思飞扬的诗词歌赋存世。
2011年，杭州西湖文化景观列入世界遗产名录。
        杭州春望        [唐]白居易    望海楼明照曙霞，护江堤白踏晴沙。
    涛声夜入伍员庙，柳色春藏苏小家。
    红袖织绫夸柿蒂，青旗沽酒趁梨花。
    谁开湖寺西南路，草绿裙腰一道斜。
        春题湖上        [唐]白居易    湖上春来似画图，乱峰围绕水平铺。
    松排山面千重翠，月点波心一颗珠。
    碧毯线头抽早稻，青罗裙带展新蒲。
    未能抛得杭州去，一半勾留是此湖。
        钱塘湖春行        [唐]白居易    孤山寺北贾亭西，水面初平云脚低。
    几处早莺争暖树，谁家新燕啄春泥。
    乱花渐欲迷人眼，浅草才能没马蹄。
    最爱湖东行不足，绿杨阴里白沙堤。
        忆江南三首选二首        [唐]白居易    江南好，风景旧曾谙。
日出江花红胜火，春来江水绿如    蓝。
能不忆江南？
    江南忆，最忆是杭州。
山寺月中寻桂子，郡亭枕上看潮    头。
何日更重游？
        杭州回舫        [唐]白居易    自别钱塘山水后，不多饮酒懒吟诗。
    欲将此意凭回棹，报与西湖风月知。
        旅次钱塘        [唐]方干    此地似乡国，堪为朝夕吟。
    云藏吴相庙，树引越山禽。
    潮落海人散，钟迟秋寺深。
    我来无旧识，谁见寂寥心？
        望海潮        [宋]柳永    东南形胜，三吴都会，钱塘自古繁华。
烟柳画桥，风帘翠幕，参差十万人家。
云树绕堤沙，怒涛卷霜雪，天堑无涯。
市列珠玑，户盈罗绮，竞豪奢。
    重湖叠谳清嘉，有三秋桂子。
十里荷花。
羌管弄晴，菱歌泛夜，嬉嬉钓叟莲娃。
千骑拥高衙，乘醉听箫鼓，吟赏烟霞。
异曰图将好景，归去凤池夸。
        忆杭州西湖        [宋]范仲淹    长忆西湖胜鉴湖，春波千顷绿如铺。
    吾皇不让明皇美，可赐疏狂贺老无。
        饮湖上初晴后雨二首        [宋]苏轼    朝曦迎客艳重冈，晚雨留人入醉乡。
    此意自佳君不会，一杯当属水仙王。
    水光潋滟晴方好，山色空潆雨亦奇。
    欲把西湖比西子，淡妆浓抹总相宜。
        与莫同年雨中饮湖上        [宋]苏轼    到处相逢是偶然，梦中相对各华颠。
    还来一醉西湖雨，不见跳珠十五年。

        酒泉子        [宋]潘阆    长忆钱塘，不是人寰是天上。
万家掩映翠微间，处处水潺潺。
    异花四季当窗放，出入分明在屏障。
别来隋柳几经秋，何日得重游。
        酒泉子        [宋]潘阆    长忆西湖，尽日凭栏楼上望。
三三两两钓鱼舟，岛屿正清秋。
    笛声依约芦花里，白鸟成行忽惊起。
别来闲整钓鱼竿，思入水云寒。
        泛舟钱塘西湖        [宋]黄  裳    俄起谷风斜撼竹，骤来时雨碎敲篷。
    回头已见烟云合，点检天边失数峰。
        柳梢青·游湖        [宋]曾觌    湖岸千峰，嵌岩隐映，绿竹青松。
古寺东西，楼台上下，    烟雾溟潆。
    波光万顷溶溶，人面与荷花共红。
拨棹归    欤？
一天明月，十里香风。
    同君俞季永步至普济寺四首选一首    晚泛西湖以归得四绝句        [宋]杨万里    烟艇横斜柳港湾，云山
出没柳行间。
    登山得似游湖好，却是湖心看尽山。
        晓出净慈寺送林子方        [宋]扬万里    毕竟西湖六月中，风光不与四时同。
    接天莲叶无穷碧，映日荷花别样红。
        秋山        [宋]杨万里    梧叶新黄柿叶红，更兼乌桕与丹枫。
    只言山色秋萧索，绣出西湖三四峰。
        好事近·西湖        [宋]辛弃疾    日日过西湖，冷漫一天寒玉。
山色虽言如画，想画时难邈。
前弦后管夹歌钟，才断又重续。
相次藕花开也，几兰舟飞逐。
        雪晴泛湖        [宋]胡仲参    雪后湖清浅，令人心眼开。
    林疏知寺近，冰合碍舟回。
    寒色欺吟鬓，斜阳入酒杯。
    山行已清绝，况复是寻梅。
        清平乐·夏日游湖        [宋]朱淑真    恼烟撩露。
留我须臾住。
携手藕花湖上路，一霎黄梅细雨。
    娇痴不怕人猜，和衣睡倒人怀。
最是分携时候，归来懒傍妆台。
        柳梢青·西湖        [宋]赵汝愚    水月光中，烟霞影里，涌出楼台。
空外笙箫，云间笑语，人在蓬莱。
    天香暗逐风回，正十里荷花盛开。
买个扁舟，山南游遍，山北归来。
        湖居杂兴八首选一首        [宋一元]白埏    龙舟晓发断桥西，别有轻舟两两随。
    春色可人晴较稳，酒家争出柳梢旗。
        西湖渔者        [元一明]凌云翰    家住钱塘西子湖，钓竿几度拂珊瑚。
    扁舟载月归来晚，不觉全身入画图。
        湖上        [明]宋濂        为爱湖光好，一步一长吟。
        黄莺见人至，飞起度湖阴。
        与客西湖行乐        [明]刘泰    西湖山水名天下。
有客乘春作胜游。

    白骑踏花银络脑，青娥舞雪锦缠头。
    幡幢影里高低寺，弦管声中远近楼。
    如此风光莫虚度，人生只合老杭州。
        和友人招游西湖韵二首选一首        [明]钟禧    万顷西湖水贴天，芙蓉杨柳乱秋烟。
    湖边为问山多少，每个峰头住一年。
        寄杭州友人        [明]史鉴    西湖湖上水初生，重叠春山接郡城。
    记得扁舟载春酒，满身花影听啼莺。
        题彦颐画中小景        [明]聂大年    水禽沙鸟自相呼，远近云山半有无。
    一叶扁舟两三客，载将烟雨过西湖。
        江南好·西湖赠答二首        [清]黄景仁    西湖好，十顷碧悠悠。
有怨只埋苏小骨，无情不上范蠡舟，断送几人愁。
    西湖好，恨事古今无。
邀得官家犹北顾，未曾亡国是西湖，唐突怨伧奴。
    P6-13

编辑推荐

《西湖袋袋书:西湖诗词》“西湖袋袋书”之一，该丛书选取历代脍炙人口的西湖袋袋书:西湖诗词、
游记、民间故事，配以经典摄影作品及简明扼要的景点介绍，意境隽永，可读可赏。
且开本小巧，便于携带，是装帧别致的旅游产品。

